
shrIshyAmadevastavaH

శ్రీశ్యామదేవస్తవః

ఓం అస్య శ్రీశ్యామదేవస్తోత్రమన్త్రస్య    బ్రహ్మా  ఋషిః ।
అత్యష్టిః  (శిఖరిణీ) ఛన్దః  । శ్రీశ్యామో  దేవతా ।
సకలమనోరథసిద్ధ్యర్థే  శ్రీశ్యామదేవతాప్రీత్యర్థే   చ జపే వినియోగః ।
శివబ్రహ్మేన్ద్రాద్యైరఖిలసురవర్యైరిహ     సదా
మునీన్ద్రైః  సిద్ధేన్ద్రైర్భృగుకపిలముఖ్యైః    స్తుతపదమ్ ।
దయాయుక్తం నాథం నరకపతితోద్ధారణపరం
భజేఽహం శ్రీశ్యామం  భవభయహరం భక్తవరదమ్ ॥ ౧॥
మహోత్సాహం విష్ణుం  శుభశశిముఖం పద్మనయనం
కిరీటాఢ్యం కాన్త్యావృతతనుమనన్తం గుణనిధిమ్ ।
వినా ప్రాక్పుణ్యోఘైర్దురధిగమనిఃసీమవిభవం  
భజేఽహం శ్రీశ్యామం  భవభయహరం భక్తవరదమ్ ॥౨॥
సదా వంశీవాద్యం సజలజలదాభం సుచరితం
ముదా గోపీగోపాద్యభయవరదం దుష్టదమనమ్  ।
బకీనాశం కృష్ణం  హ్యఘవకతృణావర్తకరిపుం
భజేఽహం శ్రీశ్యామం  భవభయహరం భక్తవరదమ్ ॥ ౩॥
మనోజ్ఞం  కంసారిం కరికువలయాపీడదమనం
హరిం రఙ్గే యాన్తం కఠినతరచాణూప్రశమనమ్  ।
స్వపిత్రోరానన్దం   దదతమధికం ప్రీతిజనకం
భజేఽహం శ్రీశ్యామం  భవభయహరం భక్తవరదమ్ ॥ ౪॥
ముదాభిర్నారీభిర్మదితనటనాట్యైకనిపుణం
క్వణత్కాఞ్చీకాన్తిక్వణితసుఖసఙ్గీతకవరమ్  ।
శుభం తం కౌశేయామ్బరధరముదారం వనగతం
భజేఽహం శ్రీశ్యామం  భవభయహరం భక్తవరదమ్ ॥ ౫॥
సుకాలిన్దీకూలే  ఘనతరతరౌ స్వచ్ఛరజసి

స్ఫుటజ్జాతీపద్మే  సురభిణి సదా కుఞ్జనిలయే  ।
లసన్తం గోపీభిః శరది సురనారీభిరమలం
భజేఽహం శ్రీశ్యామం  భవభయహరం భక్తవరదమ్ ॥౬॥
పిబన్తం దావాగ్నిం శమనమఖిలానాం చ విపదాం
పదం తత్సౌఖ్యానాం ప్రచురతరకాలీయదమనమ్  ।
హరన్తం సన్తాపం వ్రజజనవరాణాం  సుతపసాం
భజేఽహం శ్రీశ్యామం  భవభయహరం భక్తవరదమ్ ॥ ౭॥
సుశైలేన్ద్రం   హస్తే దధతమనిశం సప్తదివసం
జనానాం స్వీయానాం వివిధవిపదాం సఙ్క్షయకరమ్  ।
గవాం త్రాణార్థం   వై గిరివరధరం నన్దతనయం
భజేఽహం శ్రీశ్యామం  భవభయహరం భక్తవరదమ్ ॥౮॥
సురేశం గోవిన్దం  మణికనకహారాఙ్గదధరం
సుపిచ్ఛాపీడం కౌస్తుభరుచిరవక్షఃపరిసరమ్ ।
రమేశం లోకానాం హితకరమలం విశ్వజనకం
భజేఽహం శ్రీశ్యామం  భవభయహరం భక్తవరదమ్ ॥౯॥
చిదానన్దాకారం  మునివరహృది ప్రాప్తనిలయం 
యజుఃసామాథర్వప్రభృతిషు  తథా ఋక్షు విదితమ్ ।
అచిన్త్యం దుర్బోధం ప్రకృతిగుణయుక్తైశ్చ   పురుషై -

ర్భజేఽహం శ్రీశ్యామం  భవభయహరం భక్తవరదమ్ ॥ ౧౦॥
స్తవః శ్యామదేవస్య విష్ణోర్మయాఽయం
కృతో దిఙ్మితైః  శుద్ధభావేన  పద్యైః  ।
సురామప్రసాదాభిధానేన యాయాత్
పఠేద్యో నరః శ్యామదేవప్రసాదమ్  ॥ ౧౧॥
॥ ఇతి శ్రీశ్యామదేవస్తవః  సమ్పూర్ణః  ॥
భగవాన్ శ్రీశ్యామదేవ  రాజస్థాన  కే అతిప్రసిద్ధ  దేవతా హైం
ఔర లాఖోం ఘరోం కే కులదేవ, ఇష్టదేవ  హైం  । శ్రీశ్యామదేవ
కో కథా సంస్కృతసాహిత్య కే అనుపమ నిధి పురాణోం మేం ఉపలబ్ధ
హైం । శ్రీశ్యామప్రభు   కీ విస్తృత కథా మహర్షి వేదవ్యాస-రచిత
అష్టాదశ  మహాపురాణోం మేం సే అన్యతమ, ప్రధాన  స్కన్ద -పురాణ కే

కౌమారికాఖణ్డ మేం మిలతీ హై ।యహ కథా పాఁచ అధ్యాయోం (౩౪౫
శ్లోకోం )మేం హై ,జో అతీవ సున్దర ,రోచక ఏవం ఉపదేశప్రద  హై ।
ఇసకే అతిరిక్త భారతసార మేం భీ సంక్షిప్త శ్రీశ్యామదేవకథా
దో అధ్యాయోం (౪౬ శ్లోకోం )మేం కిఞ్చిత్ రూపాన్తర సే ఉపలబ్ధ హోతీ హై ।

